
6106 Resources Limited 
ᕼᐅᒃ ᑕᓯᖅ (Hook Lake) ᐱᓕᕆᐊᖅ  

 
 
 
6106 Resources Limited-ᑯᑦ (ᑲᒻᐸᓂ) ᕿᓂᖅᓴᐃᓂᕐᒧᑦ ᑲᒻᐸᓂᐅᔪᑦ ᑭᐅᓪᒍᕆ ᐃᐅᐹᑕᒥᑦ ᐊᒻᒪᓗ ᐃᓚᒋᔭᐅᔪᑦ 
ᒫᓐᕼᐋᑎᓐ ᑯᐊᐳᕇᓴᒃᑯᓐᓄᑦ. ᕼᐅᒃ ᑕᓯᖅ (Hook Lake) ᐱᓕᕆᐊᖅ ᑲᖏᖅᖠᓂᖅ-ᐃᓇᑕᐃ ᒍᕇᓐᔅᑑᓐ ᓄᓇᐅᑉ ᐃᓗᐊᓂᑦ 
ᐆᓇᖅᑐᖃᖅᑐᒦᑦᑐᖅ. ᑲᖏᖅᖠᓂᖅ-ᐃᓇᑕᐃ ᑐᒡᓕᒋᔭᐅᔪᖅᑕ ᐊᖏᓛᖑᔪᒥᑦ ᓄᓇᐅᑉ ᐃᓗᐊᓂᑦ ᐆᓇᖅᑐᖃᖅᑐᒥᑦ 
ᑲᓇᑕᒥᑦ, ᑭᓯᐊᓂ ᐃᓂᐅᔪᖅ ᕿᓂᖅᓴᐃᕝᕕᐅᓗᐊᖃᑦᑕᖅᓯᒪᙱᑦᑐᖅ ᐊᒻᒪᓗ ᓇᓗᓇᐃᔭᖅᓯᒪᔪᒃᑯᑦ ᓄᓇᖓ 
ᓄᓇᙳᐊᓕᐅᖅᑕᐅᓯᒪᙱᖦᖢᓂ. ᕼᐅᒃ ᑕᓯᕐᒥᑦ, ᐅᔭᕋᙳᖅᑎᖅᓯᒪᔪᑦ ᐱᓕᕆᐊᒦᑦᑐᓂᑦ ᒎᓗᓗᐊᖑᔪᑦ, ᐊᔾᔨᒌᙱᑦᑑᑎᓂᒃ 
ᓴᕕᕋᔭᖃᐅᖅᖢᑎᒃ ᐃᓚᐅᑉᓗᑎᒃ ᓴᕕᒃ, ᑳᐸ (copper) ᐊᒻᒪᓗ ᔨᖕᒃ (zinc). ᑲᒻᐸᓂᒃᑯᑦ ᐅᔭᖅᖃᑦᑎᐊᕙᓄᑦ 
ᐱᑖᖅᓯᒪᓂᖃᖅᑐᑦ ᑕᒪᐃᓐᓃᑦᑐᓂᑦ ᒐᕙᒪᑐᖃᒃᑯᑦ ᐊᒻᒪᓗ ᐃᓄᐃᑦ ᓇᖕᒥᓂᕆᔭᖏᓐᓂᑦ ᓄᓇᓂᑦ (IOL).  
 
ᓴᒡᒐᕉᑦ 2025-ᒥᑦ ᓄᓇᒥᒃ ᐊᑐᕐᓂᕐᒧᑦ ᓚᐃᓴᓐᓯᑖᖅᑎᑕᐅᓚᐅᖅᑐᑦ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 
(KVL125B05), ᕿᓂᖅᓴᐃᓂᐊᕐᓗᑎᒃ ᐃᓄᐃᑦ ᓇᖕᒥᓂᕆᔭᖏᓐᓂᑦ ᓄᓇᒥᑦ (IOL) AR-16, AR-23, WC-10, ᐊᒻᒪᓗ RI-
23. ᓄᓇᒥᒃ ᐊᑐᕐᓂᕐᒧᑦ ᐱᔪᖕᓇᖅᑎᑦᑎᔾᔪᑎᒥᑦ ᐳᒥᑦᒥᑦ ᐱᔭᕆᐊᖃᓚᐅᖏᑦᑐᑦ ᕿᓂᖅᓴᐃᓂᕐᒧᑦ ᒐᕙᒪᑐᖃᒃᑯᑦ ᓄᓇᖓᓐᓂᑦ 
ᐃᒪᖅᑕᖃᓚᐅᖏᒻᒪᑦ ᐅᕝᕙᓘᓐᓃᑦ ᓄᓇᓕᐊᓛᒥᑦ. ᕿᓂᖅᓴᐃᓂᕐᓂᑦ ᐃᓚᐅᓚᐅᖅᑐᑦ ᖄᖓᓂᑦ ᐅᔭᖅᖃᓂᒃ 
ᐆᒃᑐᕋᕈᑎᓕᕆᓃᑦ, ᓄᓇᒥᒃ ᑕᐅᑐᒃᖢᑎᒃ ᐊᒻᒪᓗ ᐃᓂᒋᔭᐅᔪᓂᒃ ᑕᐃᑉᓱᒪᓂᑐᖃᐅᔪᓂᑦ ᐆᒃᑑᕋᐅᑎᓕᕆᑉᓗᑎᒃ ᐱᓕᕆᐊᑉ 
ᐃᓂᖓᓂᑦ 140 ᑭᓛᒥᑕᓪᓗᐊᓂᒃ ᓂᒋᖅᐸᓯᐊᓂᑦ ᐱᖓᖕᓇᖅᐸᓯᐊᓂᑦ ᐊᕐᕕᐊᓂᑦ ᐅᖓᓯᒃᑎᒋᔪᒥᑦ. ᐱᓕᕆᓃᑦ 
ᖁᓕᒥᒎᓕᖕᒧᑦ ᐃᑲᔪᖅᑕᐅᓚᐅᖅᑐᑦ, ᐊᕐᕕᐊᓃᑦᑐᒥᑦ.  ᓄᓇᓕᐊᓛᒥᑦ ᐊᑐᖅᑕᐅᔪᖃᓚᐅᖏᑦᑐᖅ ᑕᐃᑉᓱᒪᓂ.  
 
ᑲᒻᐸᓂᒃᑯᑦ ᕿᓂᖅᓴᐃᓂᕐᒧᑦ ᐱᓕᕆᓂᐊᖅᑐᑦ ᐃᓚᐅᓗᑎᒃ ᐃᑰᑕᐃᓗᑎᒃ, ᐃᑯᒻᒪᖅᖁᑎ-ᐆᒻᒪᖅᖁᑎᒥᑦ ᐊᑐᕐᓗᑎᒃ (EM) 
ᖃᐅᔨᓴᐃᓗᑎᒃ, ᒪᓂᕋᒥᑦ ᐊᒻᒪᓗ ᐊᓂᖅᓵᖅᑐᖅᑕᑉᑎᖕᓂᑦ ᖃᐅᔨᓴᐃᓗᑎᒃ, ᕿᓂᖅᓴᐃᓗᑎᒃ ᐊᒻᒪᓗ ᐆᒃᑐᕋᕈᑎᓂᒃ 
ᐱᖃᑦᑕᕐᓗᑎᒃ ᐊᒻᒪᓗ ᒥᑭᔪᒥᒃ, ᐊᑐᖅᑕᐅᓚᐅᐱᓪᓚᖕᓂᐊᖅᑐᒥᑦ ᕿᓂᖅᓴᐃᓂᕐᒧᑦ ᑕᖕᒫᕐᕕᓕᐅᕐᓗᑎᒃ (20-ᓂᒃ 
ᐃᓄᖃᕈᖕᓇᖅᑐᒥᑦ) ᐃᑲᔪᕐᓂᐊᖅᑐᒥᒃ ᐱᓕᕆᑎᓪᓗᒋᑦ. 

ᐃᑲᔪᕐᓂᐊᖅᑐᓂᒃ ᐱᓕᕆᓂᐅᔪᓄᑦ. ᓄᓇᓕᐊᓛᖅ ᓴᓇᔭᐅᓇᔭᖅᑐᖅ ᐅᐱᕐᖔᒃᑯᑦ, ᐊᒻᒪᓗ ᕿᓂᖅᓴᐃᓂᖃᓕᕐᓗᑎᒃ ᐅᑭᐊᒃᓵᖅ 
2026-ᒧᑦ ᑎᑭᓪᓗᒍ ᐊᒻᒪᓗ ᐅᒃᑯᐊᖅᓯᒪᓂᐊᖅᑐᑦ ᐅᑭᐅᒃᑯᑦ ᑕᖅᕿᖏᓐᓂᑦ. ᓄᓇᓕᐊᓛᖅ ᖃᖓᑕᓲᒃᑯᑦ 
ᐅᕐᓂᒃᑕᐅᖃᑦᑕᕈᖕᓇᕐᓂᐊᖅᑐᖅ ᐊᐅᔭᒃᑯᑦ ᐊᒻᒪᓗ ᐃᒻᒪᖄ ᐃᓂᑎᒍᑦ ᐊᕐᕕᐊᓂᑦ ᐅᑭᐅᒃᑯᑦ ᐱᔪᖕᓇᖅᑎᑕᐅᒃᐸᑕ. ᐱᖁᑏᑦ 
ᐊᒻᒪᓗ ᐊᑐᖅᑕᐅᓂᐊᖅᑐᑦ ᓄᓇᓕᐊᓛᒧᙵᐅᔾᔭᐊᔪᑦ, ᐅᐱᕐᖔᒃᑰᔪᖕᓇᖅᑐᖅ ᐃᑲᔪᖅᑕᐅᓗᑎᒃ ᓄᓇᓕᖕᒥᑦ 
ᑳᓐᑐᕌᒃᑎᑕᐅᔪᒥᑦ ᖃᐅᔨᒪᓂᖃᖅᑐᒥᒃ ᐅᑭᐅᖅᑕᖅᑐᒥᑦ ᖃᓄᐃᖓᓂᐅᔪᓂᑦ.  
 
ᐃᓂᒋᓂᐊᖅᑕᖓ ᓄᓇᓕᐊᓛᑉ ᒫᓐᓇᐅᔪᖅ ᓂᕈᐊᖅᑕᐅᓚᐅᖏᑦᑐᖅ ᓱᓕ. ᑭᓯᐊᓂ ᐃᓂᒥᒃ ᓇᓂᓯᓯᒪᔫᒐᓗᐊᑦ, ᒐᕙᒪᑐᖃᒃᑯᑦ 
ᐊᒻᒪᓗ ᐃᓄᐃᑦ ᓇᖕᒥᓂᕆᔭᖏᓐᓂᑦ ᓄᓇᓃᓐᓇᔭᖅᑐᖅ (IOL) (ᑕᑯᓗᒍ ᓄᓇᙳᐊᖅ). ᑐᑭᓯᐅᒪᔾᔪᑎᒃᑲᓐᓃᑦ ᐱᔭᐅᒃᐸᑕ 
ᓄᓇᓕᖕᒥᑦ ᖃᐅᔨᒪᓂᖃᖅᑐᓂᑦ, ᐃᓂᐅᓂᐊᖅᑐᖅ ᓂᕈᐊᖅᑕᐅᓂᐊᖅᑐᖅ ᐊᒻᒪᓗ ᒪᓕᒐᓕᕆᔩᑦ ᖃᐅᔨᑎᑕᐅᓗᑎᒃ.  
 
ᐃᑲᔪᖅᑕᐅᓂᐊᕐᓗᑎᒃ ᐱᓕᕆᓃᑦ, ᑲᒻᐸᓂᒃᑯᑦ ᑐᒃᓯᕋᐅᓯᐅᖅᑐᑦ Type 111 ᓄᓇᒥᒃ ᐊᑐᕐᓂᕐᒧᑦ ᓚᐃᓴᓐᓯᒥᑦ ᑭᕙᓪᓕᕐᒥᑦ 
ᐃᓄᐃᑦ ᑲᑐᔾᔨᖃᑎᒌᒃᑯᓐᓂᑦ, Type B ᓄᓇᒥᒃ ᐊᑐᕐᓂᕐᒧᑦ ᐱᔪᖕᓇᖅᑎᑦᑎᔾᔪᑎᒥᑦ ᐳᒥᑦᒥᑦ ᕿᓂᖅᓴᐃᓂᕐᓄᑦ ᒐᕙᒪᑐᖃᒃᑯᑦ 
ᓄᓇᒋᔭᖏᓐᓂᑦ, ᐊᒻᒪᓗ Type B ᐃᒪᕐᒧᑦ ᓚᐃᓴᓐᓯᒥᑦ ᓄᓇᕗᒻᒥᑦ ᐃᒪᓕᕆᔨᒃᑯᓐᓂᑦ ᐃᒪᕐᒥᒃ ᐊᑐᕐᓂᐊᕐᓗᑎᒃ, ᐊᒻᒪᓗ 
ᐊᒃᑕᑯᐃᑦ ᐊᒃᑕᑰᖅᑕᐅᓂᐊᕐᓗᑎᒃ.  



 
ᐅᔭᖅᖃᓂᒃ ᕿᓂᖅᓴᓃᑦ ᐱᓕᕆᐊᖑᖃᑦᑕᓚᐅᖅᓯᒪᔪᑦ ᐃᓂᐅᔪᒥᑦ ᐊᒥᓱᑦ ᐅᑭᐅᓄᑦ, ᒎᓗᒥᒃ ᓇᓂᓯᖅᖃᐅᑕᐅᓚᐅᖅᖢᑎᒃ 
1948-ᒥᑦ, ᐊᒻᒪᓗ ᐱᓕᕆᐊᖑᔪᑦ ᐱᐊᓂᒃᑕᐅᑉᓗᑎᒃ ᑕᒪᓗᒃᑖᕐᒥᒃ  ᐅᔭᖅᖃᓄᑦ ᐱᒋᔭᐅᔪᓂᑦ 
ᐱᓕᕆᐊᖃᖃᑦᑕᖅᖃᐅᑕᐅᓚᐅᖅᑐᓄᑦ. 6106 Resources Ltd.-ᑯᑦ ᐃᒃᐱᒍᓱᒡᕕᒋᓂᖃᑦᑎᐊᖅᑐᑦ ᓂᕐᔪᑎᓂᒃ, ᐊᕙᑎᒥᒃ 
ᐊᒻᒪᓗ ᐅᖃᐅᔾᔨᓂᕆᔭᖏᓐᓂᑦ ᓄᓇᓕᖕᒥᑦ ᖃᐅᔨᒪᓂᖃᖅᑐᑦ ᐱᔾᔪᑎᖃᖅᑐᓂᒃ ᖃᖓᒃᑰᖓᔪᓂᑦ ᐊᒻᒪᓗ 
ᐅᑎᖅᑕᖃᑦᑕᕐᓂᖏᓐᓂᑦ ᓂᕐᔪᑏᑦ ᐊᒻᒪᓗ ᒪᓕᖕᓂᐊᖅᑕᖏᑦ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ ᓚᐃᓴᓐᓯᓗᒃᑖᓂᑦ 
ᐊᒻᒪᓗ ᐱᔪᖕᓇᖅᑎᑦᑎᔾᔪᑎᓗᒃᑖᓂᑦ ᐳᒥᑦᓂᑦ. ᐅᖃᐅᔾᔨᓂᖏᑦ ᐊᕐᕕᐊᓂᑦ CLARC-ᑯᑦ, ᑭᕙᓪᓕᕐᒥᑦ ᐃᓄᐃᑦ 
ᑲᑐᔾᔨᖃᑎᒌᒃᑯᑦ ᐃᖏᕐᕋᔭᒃᑎᓪᓗᒋᑦ ᒥᐊᓂᖅᓯᓂᕐᒧᑦ ᐱᓕᕆᐊᖑᔭᕆᐊᓕᖏᑦ ᒪᓕᒃᑕᐅᓇᔭᖅᑐᑦ.  
 
ᐃᓚᐅᖃᑕᐅᑎᑦᑎᓂᕆᓚᐅᖅᑕᖓ ᐃᐅᕆᒃ ᓵᓐᑐᒑᑦ (Eric Sondergaard) ᑭᕙᓪᓕᕐᒥᑦ ᐃᓄᐃᑦ 
ᑲᑐᔾᔨᖁᑎᒌᒃᑯᑎᒎᓚᐅᖅᑐᖅ ᒪᕐᕉᖕᓂᑦ CLARC-ᒧᑦ ᑲᑎᒪᖃᑎᑉᓗᑎᒃ ᑎᕆᒡᓗᐃᑦ 15-ᒥᑦ, 2024 ᐊᒻᒪᓗ ᒪᓐᓃᑦ 12-ᒥᑦ 
2024-ᒥᑦ. ᕿᒥᕐᕈᔭᐅᑦᑎᐊᖅᖄᖅᑎᓪᓗᒋᑦ, ᐊᕐᕕᐊᓂᑦ CLARC-ᑯᓐᓄᑦ ᐃᓚᒋᔭᐅᔪᑦ ᐃᑲᔪᖅᑐᐃᓚᐅᖅᑐᑦ ᐱᓕᕆᐊᕐᒧᑦ 
ᐸᕐᓇᐅᑎᒥᑦ, ᐊᒻᒪᓗ ᐱᓕᕆᐊᒃᓴᓂᒃ ᓴᖅᕿᑦᑎᓇᔭᕐᒪᑦ ᐊᕐᕕᐊᕐᒥᐅᑕᓄᑦ. ᐊᕐᕕᐊᓂᑦ ᐆᒪᔪᓕᕆᔨᐊᓛᒃᑯᑦ ᖃᐅᔨᑎᑕᐅᓯᒪᔪᑦ 
ᐱᓕᕆᐊᕐᒥᑦ ᐱᓕᕆᐊᖑᓂᐊᖅᑐᓂᒃ ᐊᒻᒪᓗ ᐃᓂᒋᔭᖓᓂᑦ, ᐊᒻᒪᓗ ᐃᒪᓐᓈᖅᑑᑕᐅᓯᒪᔪᓂᒃ CLARC-ᑯᓐᓂᑦ 
ᑲᑎᒪᔨᐊᓛᓄᑦ. ᑐᑭᓯᐅᒪᔾᔪᑎᒃᑲᓐᓃᑦ ᓂᕐᔪᑏᑦ ᐃᒃᐱᒋᓴᕋᐃᓐᓂᖏᓐᓄᑦ ᐱᔭᐅᔪᒪᔪᑦ, ᐊᒻᒪᓗ 6106 Resources-ᑯᑦ 
ᓂᕆᐅᑦᑎᐊᖅᑐᑦ ᐅᒃᑯᐃᖓᔪᒃᑯᑦ, ᐱᕙᓪᓕᐊᓂᖃᖅᑐᒥᒃ ᐱᓕᕆᖃᑎᒌᖕᓂᖃᕐᓂᐊᕐᓗᑎᒃ. ᑕᒡᕙᐅᖃᑎᒋᓗᒋᑦ 
ᑲᑎᒪᖃᑎᒋᔭᐅᔪᒪᓯᒪᔪᑦ ᑲᒻᐸᓐᓂᒃᑯᓐᓂᑦ ᐱᔪᖕᓇᖅᑎᑦᑎᔾᔪᑏᑦ ᐳᒥᑦ ᓯᕗᒻᒧᒃᓯᒪᓕᖅᑎᓪᓗᒋᑦ.  
 
ᖃᐅᔨᒪᔭᐅᓗᓂ ᐱᑦᑕᐅᔪᖅ ᐅᔭᖅᖃᓂᒃ ᕿᓂᖅᓴᐃᓃᑦ ᐱᓕᕆᐅᖑᖃᑦᑕᖅᓯᒪᔪᑦ ᐃᓂᐅᔪᒥᑦ ᐊᒥᓱᓄᑦ ᐅᑭᐅᓄᑦ 
ᐃᓚᐅᑉᓗᑎᒃ ᐃᓚᖏᑦ ᐅᔭᖅᖃᓄᑦ ᐱᒋᔭᐅᔪᑦ ᐊᒻᒪᓗ ᐊᖏᖃᑎᒌᒍᑎᖃᖃᑦᑕᓚᐅᖅᑐᑦ ᓯᕗᓂᐊᒍᑦ ᐱᓕᕆᐊᖃᓚᐅᖅᑐᓄᑦ. 
ᖃᓕᒌᖓᔪᑦ ᕿᓂᖅᓴᐃᓃᑦ ᐊᒥᓱᐃᖅᑕᖅᖢᒋᑦ ᕿᒥᕐᕈᔭᐅᔭᕆᐊᖃᓚᐅᖅᑐᑦ ᐊᕙᑎᓕᕆᔨᒃᑯᓐᓄᑦ, ᓄᓇᕗᒻᒧᑦ 
ᐸᕐᓇᐃᔨᒃᑯᓐᓄᑦ ᕿᒥᕐᕈᔭᐅᑉᓗᑎᒃ, ᐊᒻᒪᓗ ᕿᒥᕐᕈᔭᐅᒃᑲᓐᓂᕆᐊᖃᙱᑐᐃᓐᓇᕆᐊᖃᖅᑐᑦ (ᐊᕙᑎᓕᕆᔨᒃᑯᑦ 
ᑎᑎᖅᖃᐅᑎᖓ  21EN009, ᓄᓇᕗᒻᒥ ᐸᕐᓇᐃᔨᒃᑯᑦ ᑎᑎᖅᖃᐅᑎᒧᑦ ᓈᓴᐅᑏᑦ 149463, 16EN035)." 
 
6106 Resources-ᑯᑦ ᐃᓱᒪᒋᔭᖃᑦᑎᐊᖅᑐᑦ ᐊᕙᑎᒥᑦ ᐊᒻᒪᓗ ᐃᓄᖕᓄᑦ ᓄᓇᖓᓂᑦ ᕿᓂᖅᓴᐃᕝᕕᐅᔪᓂᑦ ᐊᒻᒪᓗ 
ᐊᒃᓱᕈᕐᓗᑎᒃ ᐱᓕᕆᓂᐊᖅᑐᑦ ᐃᒃᐱᒍᓱᒡᕕᐅᓂᖃᕈᖕᓇᕐᓂᐊᕐᓗᑎᒃ ᐃᓄᖕᓄᑦ. ᑕᐃᒪᓐᓇᐃᓐᓂᐊᕐᓗᑎᒃ, 
ᐱᓕᕆᐊᖃᕐᓂᐊᖅᑐᑦ ᒪᓕᒡᓗᒋᑦ ᑐᑭᐅᔪᑦ ᐊᒻᒪᓗ ᖃᓄᐃᖓᔭᕆᐊᖃᕐᓂᐅᔪᑦ ᓚᐃᓴᓐᓯᓗᒃᑖᖏᓐᓃᑦᑐᓂᑦ ᐊᒻᒪᓗ 
ᐱᔪᖕᓇᖅᑎᑦᑎᔾᔪᑎᓗᒃᑖᖏᓐᓃᑦᑐᓂᑦ ᐳᒥᑦᖏᓐᓂᑦ ᐊᒻᒪᓗ ᐅᖃᐅᔾᔨᔭᐅᔪᒪᓗᑎᒃ ᐊᑐᖅᓯᒪᓂᑯᖃᖅᑐᓂᒃ ᓄᓇᓕᖕᒥᑦ 
ᖃᐅᔨᒪᓂᖃᖅᑐᓂᑦ.  
 
6106 Resources Ltd.-ᑯᑦ ᑐᑭᖃᖅᑐᒃᑯᑦ ᓄᓇᓕᖕᒥᐅᑕᓂᑦ ᖃᐅᔨᒋᐊᖃᑦᑕᕐᓂᐊᖅᑐᑦ ᐊᒻᒪᓗ ᑲᑎᒪᖃᑎᖃᑎᒋᓗᒋᑦ 
ᐆᒪᔪᓕᕆᔨᐊᓛᒃᑯᑦ ᐊᒻᒪᓗ ᑭᕙᓪᓕᕐᒥᑦ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓄᓇᓕᖕᒥᑦ ᓄᓇᓕᕆᔨᖏᑦ ᐊᒻᒪᓗ ᐱᕝᕕᐅᖃᑦᑕᖅᑐᓄᑦ 
ᑲᑎᒪᔨᐊᓛᖏᓐᓂᑦ (CLARC) ᐅᑭᐊᒃᓵᖅ 2025-ᒥᑦ.   ᐱᓕᕆᐊᒃᓴᓄᑦ ᐊᒻᒪᓗ ᐱᓕᕆᐊᓄᑦ ᐱᕕᖃᖅᑎᑦᑎᓃᑦ ᑭᒡᓕᖃᖅᑐᑦ 
ᐱᒋᐊᓵᕐᓂᕆᔭᖓᓂᑦ ᐅᔭᖅᖃᓂᒃ ᕿᓂᖅᓴᐃᓂᐅᑉ ᑭᓯᐊᓂ ᐱᓕᕆᐊᖃᕐᓂᐊᖅᑐᑦ ᓯᕗᓪᓕᖅᐸᐅᑎᓂᐊᕐᓗᒋᑦ ᐃᑲᔫᑏᑦ 
ᐊᕐᕕᐊᓄᑦ.   



 
 
 

  



 


